
  حازم شومان


  
  ان الحمد لله نحمده ونستعين به ونستهديه ونستغفره ونعوذ بالله من شرور انفسنا ومن سيئات اعمالنا انه من يهده الله فلا مضل له. ومن يضلل فلن تجد له هاديا مرشدا. يا ايها الذين
  -
    
      00:00:01
    
  



  امنوا اتقوا الله حق تقاته. ولا تموتن الا وانتم مسلمون. يا ايها الناس اتقوا ربكم الذي خلقكم من نفس واحدة وخلق منها زوجها. وبث منهما رجالا كثيرا ونساء واتقوا الله الذي تساءلون به والارحام. ان الله كان عليكم رقيبا
  -
    
      00:00:24
    
  



  يا ايها الذين امنوا اتقوا الله وقولوا قولا سديدا. يصلح لكم اعمالكم. ويغفر لكم ذنوبكم ومن يطع الله ورسوله فقد فاز. ومن يطع الله ورسوله فقد فاز فوزا عظيما فيما اللهم صل على الحبيب محمد وعلى ازواجه امهات المؤمنين وعلى ذريته وال بيته انك حميد مجيد. اما بعد
  -
    
      00:00:54
    
  



  اخواني واحبابي في الله لو انت عملت اي زيارة لاي سجن من السجون ورحت شفت اي مجرم من المجرمين اللي سرق ولا اللي قتل سألته انت ايه اللي دخلك هنا؟ هتلاقي كتير منهم بيقول لك كان نفسي اطلع على وش الدنيا. كان نفسي انا حاولت اسرق عشان احصل مبلغ
  -
    
      00:01:24
    
  



  او اسرق محل دهب او عايز اطلع على وش الدنيا. لو انت ذهبت الى مصلحة الهجرة في اي دولة من الدول وسألت الشباب اللي عايز يسيب وطنه واهله وامهاتهم وابائهم وارضهم وسمائهم ويروحوا بلد تانية انتم عايزين ايه؟ عايزين نطلع على وش الدنيا. عايزين نطلع في الدرجة
  -
    
      00:01:44
    
  



  عايزين نرتفع في الدنيا عايزين نطلع على وش الدنيا. بل لو سألت اي حد ماشي في الدنيا كتير جدا من الناس. فرحان انه جاب عربية اعلى من اللي كانت عنده
  -
    
      00:02:04
    
  



  فرحان انه سكن في منطقة اعلى من اللي كان فيها. فرحان بانه جاب موبايل اعلى من الدرجة اللي كان فيها. البشر نفسهم انهم يرتفعوا نفسهم انهم يطلعوا بل لو ذهبت الى الدار الاخرة والعياذ بالله وسألت اهل قاع جهنم. قال تعالى ان المنافقين في الدرك الاسفل من
  -
    
      00:02:14
    
  



  من النار. انتم ايه اللي جابكم هنا؟ قالوا لان احنا في الدنيا كنا عايزين نبقى في في القمة العليا من الدنيا. بس بالمعصية. بس الضلال بس بالنفاق فعاقبوا بعكس قصدهم. بل لو شفت اول من تسعر بهم النار يوم القيامة. ايه اللي خلاكم في المقام ده؟ قال
  -
    
      00:02:34
    
  



  تلت بيقال جريء. انفقت ليقال جواد. تعلمت ليقال قارئ او ليقال عالم. وقد قيل كثير من الناس عنده هوس انه عايز يعلى. انه عايز يرتفع. بس على فكرة ده مش عند اهل الدنيا بس. ده عند اهل المعصية بس. ولا عند اهل
  -
    
      00:02:54
    
  



  الفساد والفجور بس. ده عند اهل الصلاح نفس الرغبة. النبي صلى الله عليه وسلم كان يقول ما بين السجدتين. اللهم اغفر لي وارحمني واهدني وارزقني وعافني. واجبرني وارفعني. انا عايز اعلى يا رب. انا عايز اترفع يا رب. انا عايز
  -
    
      00:03:14
    
  



  الدرجة بتاعتي تترافع يا رب. انا عايز اترافع عن اللي انا فيه. وارفعني. فالنبي عليه الصلاة والسلام كان بيدعي بنفس الدعاء. عشان كده ربنا سبحانه وتعالى وصف نفسه في سورة غافر انه رفيع الدرجات. رفيع الدرجات ذو العرش. يعني ايه رفيع الدرجات
  -
    
      00:03:34
    
  



  يعني ايه؟ الله سبحانه وتعالى يقول فادعوا الله مخلصين له الدين ولو كره الكافرون. الاخلاص اهم حاجة في علاقتك بربنا الاخلاص الكامل لله ده هيؤدي الى رفيع الدرجات. قال كثير من اهل التفسير. رفيع الدرجات اي رافع الدرجات. اللي هيرفع درجات
  -
    
      00:03:54
    
  



  الصالحين لو انت عايز الرفعة الرفعة عند ربنا. زي من كان يريد العزة فان العزة لله جميعا. العزة مش في منصب. العزة انت مش في كرسي. العزة مش في نسايب. اصحاب مراكز. العزة مش في قرايب اصحاب رتب. العزة
  -
    
      00:04:14
    
  



  عز عند الله جميع من كان يريد العزة. كذلك ربنا بيكلم اللي يريد الرفعة. فقال رفيع الدرجات. اي رافع الدرجات هو الذي يرفع درجات الصالحين على الخلق اجمعين. ويرفع درجات الصالحين في الجنة. ويرفع درجات الايمان في القلوب
  -
    
      00:04:34
    
  



  رفيع الدرجات. عايز الرفعة الرفعة عند ربنا. ربنا اللي يقدر يرفعك. رفيع الدرجات ذو العرش. سبحانه وتعالى. يلقي الروح من امره الروح اللي هو الوحي. الروح اللي هو قال الله وقال رسول الله صلى الله عليه وسلم هي دي الروح. من غير قال الله وقال رسول الله ما فيش روح في
  -
    
      00:04:54
    
  



  الحياة القلوب ميتة والعقول ميتة والبصائر عمياء من غير قال الله وقال رسول الله صلى الله عليه وسلم اللي ناس كتير تهرب منها الوقتي بتهرب من اذا دعاكم لما يحييكم. انت من غير الدين انسان ميت ميت القلب ميت البصيرة
  -
    
      00:05:14
    
  



  ميت فيلقي الروح من امره ما حدش يقدر يعمل كده الا الله. على من يشاء من عباده لينذر يوم الطلاق. يوم يا اهل السماء واهل الارض. اول مرة البشر والملايكة يمشوا جنب بعض. يوم يلتقي الظالم والمظلوم. ولكن على مشهد تاني. الظالم مش هو
  -
    
      00:05:34
    
  



  هو الاقوى فيه. الكل سواسية امام عدل الله. يوم يلتقي العابد والمعبود. يوم يلتقي كل من عبد احد من دون الله يوم يلتقي العمل والعامل يوم يلتقي العباد بالاعمال بتاعتهم. فمن يعمل مثقال ذرة خيرا يره
  -
    
      00:05:54
    
  



  مش ياخد جزاؤه يرى ومن يعمل مثقال ذرة شرا يرى فيقول له من انت؟ فيقول له الا تعرفني انا صاحبك القرآن انا الذي اظمأتك بالهواجر واسهرت مقلتك او قراءة او رواية واسهرت ليلك. انا صاحبك القرآن
  -
    
      00:06:14
    
  



  لينذر يوم الطلاق يوم ما هتتقابل مع اعمالك. الصالحة او الحسنة لينذر يوم الطلاق يومهم بارزون. الكل طالع من تحت التراب لا يستره شيء. ما فيش اي ستر بينك وبين الله. لا
  -
    
      00:06:34
    
  



  شيء يومهم بارزون لا يخفى على الله منهم شيء. لمن الملك اليوم؟ والبشر طالعين بالمليارات من تحت التراب واذا رب العزة يسأل البشر لمن الملك اليوم؟ فلا يستطيع احد ان يرد الا ان الله يرد على نفسه لله الواحد القهار
  -
    
      00:06:50
    
  



  سبحانه وتعالى رفيع الدرجات. ربنا اللي بيرفع هو فيه. قول اخر رفيع الدرجات اي رفيع الصفات. رفيع الصفات سبحانه وتعالى ولكن في قول قوي في التفسير رفيع الدرجات اي رافع الدرجات. اللي عايز الرفعة. اللي عايز يعلى في الدنيا. اللي عايز ايمانه يعلى
  -
    
      00:07:10
    
  



  اللي عايز بيته يعلى. اللي عايز فهمه يعلى. اللي عايز يرتفع دنيا واخرة. اللي عايز العلو والسيادة في الدنيا والاخرة. فعد رفيع الدرجات ذي العرش سبحانه وتعالى. ارفع نفسك. ارفع نفسك كما يقول الله سبحانه وتعالى. كما يقول الحق سبحانه وتعالى
  -
    
      00:07:30
    
  



  يصعد الكلم الطيب والعمل الصالح يرفعه اليه يصعد. الكلم الطيب كل كلمة طيبة كل كلمة طيبة هتقولها في حياتك. كل كلمة طيبة هتقولها لمراتك. تجبر خاطرها بها. كل كلمة طيبة هتقولها ما بين اتنين متشكلين
  -
    
      00:07:50
    
  



  القلوب بها. كل كلمة طيبة هتقولها لانسان مسكين. تجبر خاطره ما تكسروش بها. كل كلمة طيبة هتقولها اليتيم. كل كلمة طيبة هتقولها في الدعوة الى الله. هتقولها عن الله. كل كلمة طيبة هترفع ايدك وتتوسل بالدعاء الى الله. فما اطيب
  -
    
      00:08:10
    
  



  على وجه الارض من كلمة يا رب. كل كلمة طيبة هتصعد الى الله. شرف لك. شرف لك. انك انت الهي يصعد الطيب لو انت قاعد كده قال لك ده الملك فلان ولا رئيس الجمهورية فلان ولا الحاكم فلان انت في اعمال معينة كل ما بتعملها بيترفع له
  -
    
      00:08:30
    
  



  اللي انت عملتها. كل مسلا ما بتروح دار ايتام بيوصل له ان فلان الفلاني راح دار ايتام لانه بيحب الموضوع دا اوي. الموضوع دا بيفرق معه اوي. فالموضوع دا معه في كل عطاءاته لك وتعييناته لك واختصاصه بك وتفكيره فيك فتخيل بقى انت عرفت ان رئيس الدولة دي
  -
    
      00:08:50
    
  



  تعيش فيها او الملك اللي انت عايش في المملكة بتاعته بيحب بالزات العمل ده واي حد بيعمل العمل ده بيجي له اخبارية عنه. ربنا اكتر حاجة بيحبها الكلم الطيب. الكلام الطيب مع الخلق والكلام الطيب مع الخالق. اليه يصعد عشان كده وهدوا الى الطيب من القول. قال طائفة
  -
    
      00:09:10
    
  



  من المفسرين اي الى القرآن. فما اطيب على وجه الارض من كلام الله ولا من مناجاة الله. ولا من دعاء الله ولا من الكلام الطيب الى خلق الله اليه يصعد الكلم الطيب ها والعمل الصالح يرفعه يعني مشهور ان العمل الصالح يرفعه اي
  -
    
      00:09:30
    
  



  العمل الصالح يرفع الكلم الطيب الى الله. او يرفع الدعاء الى الله. ولكن في قول من اقوال المفسرين والعمل الصالح يرفعه. اي العمل الصالح صالح يرفع عامله. اي ان العمل الصالح ده الاسانسير بتاعك. الاسانسير اللي انت بتعلى عليه في مقامك
  -
    
      00:09:50
    
  



  عند الله سبحانه وتعالى. ربنا اتكلم عن الرفعة كتير قوي في القرآن. والرسول عليه الصلاة والسلام اتكلم عن الرفعة كتير اوي في السنة. خافضة رافعة. ولو شئنا لرفعناه بها ان هذا الكتاب يرفع الله به اقواما ويضع به ويضع به اخرين. الكلام عن الرفعة يرفع الله الذين امنوا
  -
    
      00:10:10
    
  



  ومنكم والذين اوتوا العلم درجات كثير من الناس عنده هوس ان هو نفسه يرتفع وده رغبة سليمة بس الرفعة اللي بالله والتي يرضى بها الله سبحانه وتعالى. ارفع نفسك. ارفع نفسك في كل حاجة. ارفع نفسك في الدين ودنيا. ارفع بيتك. ارفع بيتك ازاي؟ قال تعالى
  -
    
      00:10:30
    
  



  في بيوت اذن الله ان ترفع ويذكر فيها اسمه. يعني ايه في بيوت اذن الله ان ترفع؟ في مفسرين قالوا بيوت ترفع اللي هي المساجد. فيه مفسرين تانيين قالوا لأ. ليست المساجد فقط التي يقصد بها بالبيوت هنا. فيه مفسرين تانيين اشاروا
  -
    
      00:10:52
    
  



  كل دار قرآن كل جمعية خيرية كل مكان اقيم من اجل كل آآ معهد علمي شرعي كل كل دي بيوت اذن الله ترفع. كل دي فيه ناس تانيين قالوا لأ. ده بيوت النبي عليه الصلاة والسلام. البيوت بتاعة النبي التسع بيوت بتوع نساء النبي عليه الصلاة والسلام. اللي كلهم ذكر
  -
    
      00:11:12
    
  



  اللهو كلهم عبادة وكلهم خشية. هناك طائفة من المفسرين قالوا بيوت اذن الله ان ترفع هي كل البيوت. كل بيت لاسرة مسلمة كل بيت مسلم حقق الصفات اللي ربنا قالها في هزه الايات هو بيت اذن
  -
    
      00:11:32
    
  



  الله ان يرفع بيت له رفعة عند ربنا. مش آآ اهل قيام الليل يتراءون الى الملائكة في السماء. كما تتراءى النجوم في السماء لاهل الارض دول النجوم بتوع الدنيا. دول اللي عندهم النجومية بتاعة الدنيا كما قال حبيب الله محمد صلى الله عليه وسلم. اذا قضيت
  -
    
      00:11:52
    
  



  الصلاة في المسجد فاجعل لبيتك حظا من الصلاة. لو انت صليت في المسجد الجماعة خلي بقى فيه شوية سنن ونوافل في قيام ليل نوافل ايا ما كان. فان الله جاعل في بيتك من صلاتك خيرا
  -
    
      00:12:12
    
  



  ان الله جاعل في بيتك في بيتك. المكان اللي هتعمره بالعبادة ربنا هيملاه خير بسبب العبادة دي. فان الله جاعل في بيتك من صلاتك خيرا. بركة في مراتك. بركة في ولادك. بركة في رزقك. وقام وسلام وعدم شجار ما بين اهل البيت
  -
    
      00:12:32
    
  



  وبعضهم وعدم مشاكل طرد للشياطين من البيت. بركة في الارزاق وسعة فيها. فان الله جاعل في بيتك من صلاتك خيرا. عايز بنت يعلى املاه بالصلاة. املاه بالعبادة في بيوت اذن الله ان ترفع في بيوت مرفوعة عند ربنا. فيه بيوت لها رفعة عند الله. ويذكر
  -
    
      00:12:52
    
  



  وفيها اسمه البيوت دي صفاتها ايه ؟ ايه صفات البيوت دي ؟ في بيوت اذن الله ان ترفع ويذكر فيها اسم. يسبح له فيها بالغدو والاصال. بيوت مليانة ذكر لله. مليانة عبادة. مليانة تبتل من نسائها ومن اهلها ومن اطفالها ومن
  -
    
      00:13:12
    
  



  ويذكر فيها اسمه المكان الذي يذكر فيه اسم الله ويرتفع عن التدنس بالحقارات الدنيوية والمعاصي ده بيت مرفوع عند ربنا. عشان كده ربنا الاية اللي قبلها بيقول ايه ؟ سبحانه وتعالى الله نور السماوات والارض. وفي قراءة غير عشرية زي قراءة زيد بن علي. الله
  -
    
      00:13:32
    
  



  طور السماوات والارض هو النور ده لما بييجي آآ يعني دلوقتي النور لو اتطفى ما حدش هيشوف حاجة. ما حدش هيشوف لو نور الشمس ونور المصابيح شف حاجة. النور ده اللي بيخليك تشوف كل حاجة. من غير نور ربنا ما كنتش هتشوف اي حاجة على حقيقتها اصلا. لا حق ولا باطل. ما كنتش هتعرف اي حاجة. الله
  -
    
      00:13:52
    
  



  وقال لك النور ده يعني الحاجة الواضحة التي لا تخطئها عين. ظهور وجود الله في الكون. ظهور جلال في الكون ظهور عظمة الله في الكون. فكل شيء انما يدل على الله. سبحانه وتعالى الله نور. السماوات والارض. مثل
  -
    
      00:14:12
    
  



  موريكا مش كاتب فيها مصباح روي عن بعض اصحاب النبي عليه الصلاة والسلام زي ابي بن كعب وزي عبدالله بن عباس وغيرهم ان هذا مثل لقلب محمد عليه الصلاة والسلام ان هذا وصف من الله لنورانية قلب رسول الله صلى الله عليه وسلم. مثل نوره اي
  -
    
      00:14:32
    
  



  نور الله في قلب العبد المؤمن او مثل نور الله في قلب محمد عليه الصلاة والسلام. كما روي عن بعض اصحاب النبي صلى الله عليه وسلم. مثل نورين انت مش كاتم فيها مصباح. المصباح في زجاجة. الزجاجة القلب نور الصدر نور الفطرة نور
  -
    
      00:14:52
    
  



  كله نور نور على نور. يهدي الله لنوره من يشاء. ويضرب الله الامثال للناس والله بكل شيء عليم. طب النور ده بقى. ربنا فين ؟ في بيوت اذن الله ان ترفع. يعني انت بيتك اسرتك بيتك ممكن يكون محل تنزل
  -
    
      00:15:12
    
  



  الله في الارض زي مساجد ربنا. زي ما ربنا بينزل نوره على المساجد. ربنا ينزل نوره على بيتك. طب ايه اللي انا اعمله في بيتي يرفع بيتي به في بيوت اذن الله ان ترفع ويذكر فيها اسمه ويذكر فيها اسمه. السر اهو يسبح
  -
    
      00:15:32
    
  



  له فيها بالغدو والاصال. رجال لا تلهيهم تجارة ولا بيع. عن ذكر لا تلهيهم تجارة ولا بيع. احنا دلوقتي في العشرة وصلت من رمضان ناس كتير دلوقتي انا هنزل اجيب لبس العيد فمش هقدر اصلي تراويح الايام دي. انا مش عارف بستعد لايه. العشرة اللي في النص في رمضان دول العشر
  -
    
      00:15:52
    
  



  بتوع الواقعة كأنهم مش من رمضان. كأن مش كل نهارية وليلة فيهم فيها فرصة عتق من النار. كأن مش كل يوم وفطر وليلة فيهم دعوة مستجابة. كأن الشيكات اللي متنزلة من السماء عليك ما هياش في العشر الاواصف. كأن كل ما في الاوائل والاواخر ليسوا
  -
    
      00:16:12
    
  



  في الاواسط امتحان السبات والاستمرار بقى. امتحان قوة التحمل كله في الماراثون الرمضاني العشر الاواسط. رجال تلهيهم ما فيش حاجة بتشغله. تجارة ولا باية. لا تجارة ولا لحزة البيع نفسها. ولا لحزة قبض الفلوس. ولا لحزة الثمرة. مهما كان
  -
    
      00:16:32
    
  



  مهما كان لا تلين تجارة ولا بيع عن ذكر الله. واقام الصلاة وايتاء الزكاة يخافون يوما تنكير اليوم. هو ده ده اليوم العظيم هو ده اللي بيفكروا فيه. هو ده اللي شاغلهم. يخافون يوما تتقلب فيه القلوب والابصار. يعني ايه تتقلب
  -
    
      00:16:52
    
  



  فيه القلوب والابصار. فيه ناس في الدنيا قلبها مطمن عندها فلوس عندها اطيان. يوم القيامة هيشعفوا من الفزع. ما كانش جاهز له. كان آآ آآ نزره ستة على ستة يوم القيامة هيتعمى والعياذ بالله تتقلب فيه القلوب والابصار. قيل تتقلب من الشك الى اليقين. في الدنيا كان
  -
    
      00:17:12
    
  



  شاكك في الدنيا كان عنده شبهات يوم القيامة يقين راسخ ولكن ما عدش عليه سواب الوقتي. السواب كان على تحصيل اليقين ده والمجاهدة في تحقيق اليقين في الدنيا مش قضية الاخرة بقى بعد ما انكشفت الحجب. فبصرك اليوم حديد تتقلب تتقلب
  -
    
      00:17:32
    
  



  قلبوا فيه القلوب والابصار. قال لك ما بين الخوف والرجاء. يعني يشوف الجنة يطمع. يشوف النار شف ظل عرش الله يطمع يشوف في ظل دخان جهنم يترعب يشوف واحد رايح الجنة يطمع يشوف واحد رايح النار
  -
    
      00:17:52
    
  



  يترعب تتقلب فيه القلوب والابصار. يعني حاجة رهيبة. حاجة رهيبة. امتى ؟ امتى في الدنيا بتتقلب القلوب انت في الدنيا الحالة دي بتحصل بيبقى قلبك ما عدش في ايدك. بيبقى قلبك مخلوع من مكانه. بيبقى مشاعرك خلاص ما
  -
    
      00:18:12
    
  



  معك امتى ؟ لما واحد يركب طيارة والطيارة يحصل فيها حريقة مسلا ولا المحرك يعطل. والطيارة هتقع مسلا او مهددة انها تقع. هل ده لحزة من اللحزات ديت ؟ لما
  -
    
      00:18:32
    
  



  ايه اللحزة اللي في الدنيا تقدر تتخيل بها قول الله تتقلب فيها تتقلب فيه القلوب والابصار ومش يتقلب فيه القلب البصر القلوب والابصار. الموضوع مش واحد اعصابه قوية هيقف يوم القيامة سابت. وواحد اعصابه ضعيفة يجي له انهيار عصبي. الموضوع فوق مستوى
  -
    
      00:18:42
    
  



  احتمال جميع الاعصاب البشرية وجميع نوعيات القلوب البشرية تتقلب فيه القلوب والابصار ليجزيهم الله احسن ما عملوا. يا اه ليجزيهم بعض المفسرين قالوا ليجزيهم اي انه يفعل كل هذا على امل ان
  -
    
      00:19:02
    
  



  الله احسن ما عمل. وان يزيده الله من فضله. حسن الظن بالله. خايف من ربنا بس محسن الظن به. عنده امل انه ربنا يحاسبه باحسن فترة كان عابد فيها في حياته. باكتر فترة كان مجتهد في الدعوة فيها في حياته. ده اكتر فترة كان مخلص فيها في حياته
  -
    
      00:19:22
    
  



  باكتر فترة كان جلسة الضحى دي قانون وخط احمر في حياته. ده اكتر فترة كان قيام الليل منطلق فيه في حياته. يا سلام! لو ربنا حاسبك على انك طول عمرك رمضان. مش ده احسن ما عملت. او طول عمرك العشرة الاواخر ليجزيهم الله احسن ما عملوا
  -
    
      00:19:42
    
  



  تزيدهم من فضله. ففي قول ان اللي يجزيهم هنا مش عاقبة هزا ان الله سيفعل بهم هزا. ده قول لأ فيه قول ان هو بيعمل كده وقلبه مليان امل بده. محسن الظن بالله. والله يرزق من يشاء بغير حساب. هو ايه اللي فيها؟ ان مش ده القانون ومش ده
  -
    
      00:20:02
    
  



  امال ايه القاعدة؟ ان ربنا كل ما بيديك حاجة بيحاسبك عليها. ان كل النعم اللي ربنا ادها لك هيحاسبك عليها في عرفه نعمه. فيقول له ماذا عملت فيما اتيتك هو ده القانون يوم القيامة. انك انت انا لحد ما ربنا يسألك عن الماية الباردة. الم استقى من الماء البارد؟ انا مش كان في بيتك
  -
    
      00:20:22
    
  



  كولدير ولا الجامع اللي جنبكم كان في كولدير للدرجة دي ؟ ربنا يسألك عنها يوم القيامة. عملت ايه بقى ؟ في النعم دي كلها. لدرجة انه ثبت عن النبي صلى الله عليه وسلم ان الله
  -
    
      00:20:42
    
  



  الله يسأل العبد يوم القيامة الم ازوجك فلانة ومنعتها عن غيرك من الازواج؟ مش كان فيه ناس تانية نفسها تتجوز مراتك وجوزتها لك انت وخلتهم يرفضوا فلان وفلان ويوافقوا عليك انت. انا جوزتك فلانة وكان غيرك نفسه ان هو اللي يتجوزها
  -
    
      00:20:52
    
  



  الدرجة دي ربنا هيسألك عن تفاصيل النعم هو ده القانون. القانون انك هتتسأل عن كل اللي ربنا اداه لك. عملت فيه ايه؟ ايه اللي انت عملته في انما في ناس والله يرزق من يشاء بغير حساب. لن يسأل عما اتاه الله. لن يسأل عما اعطاه الله. او
  -
    
      00:21:12
    
  



  غير حساب يعني بلا حدود. بلا حدود خذل زي بالظبط كده. اقول لك مسلا ايه هايبر ماركت اللي جنبك ده ادخل آآ خد اللي انت عايزه. يعني اخد ايه؟ كل ما تستطيع ان تأخذه خذه. بغير حساب ما فيش كاشير الناس كلها تقف على الكاشير انت وانت خارج ما لكش كاشير. انت
  -
    
      00:21:32
    
  



  تخرج على طول. عايز تاخد اغلى حاجات لقيت عربيات. لقيت مكسرات. ليه ؟ اللي انت عايز تاخده خده بغير حساب. ما فيش قانون معك انت. فتخيل انت فيه ناس ربنا بيرفعها لدرجة ايه ؟ في بيوت اذن الله ان ترفع. ارفع بيتك. ارفع بيتك باعماره بذكر الله
  -
    
      00:21:52
    
  



  ارفع بيتك بقيام الليل فيه. ارفع بيتك كما قال عمر بن الخطاب والتي ينامون عنها افضل. اي ان قيام الليل في اخر الليل افضل من تراويح اول الليل. يعني ايه ؟ يعني انت صليت التراويح؟ اه بس مش هو ده كل حظك من
  -
    
      00:22:12
    
  



  الليل بس لما تروح بيتك بقى وتنام لك ساعة ولا حاجة اصحى صل لك كمان شوية في البيت. اصحى قم الليل بين يدي الله. اعمر ارفع بيتك عند ربنا بملئه
  -
    
      00:22:32
    
  



  بالذكر الذكر مش في الجامع بس. جلسات الزكر مش في الجامع بس. جلسات الخلوة مش في المسجد بس. علم مراتك الزيت. اعمل انت زوجتك جلسات زكر في البيت او صلاة في البيت خليك انسان همك ان ربنا يرفع بيتك ويرفع قلبك زي ما
  -
    
      00:22:42
    
  



  نريك مش كاتن فيها مصباح ان يبقى المشكلة اللي فيها المصباح ده قلبك عند الله سبحانه وتعالى. ارفع قلبك وخلي قلبك محل لتنزل نور الله. وخل بيتك محل التنزل. نور الله سبحانه وتعالى. ارفع دخلك. ارفع دخلك في الدنيا. ارفع مستوى معيشتك الاقتصادي في الدنيا
  -
    
      00:23:02
    
  



  طب ده عاملها ازاي ؟ ده دي اسهل روشتة مالية القرآن كله. اكتر روشتة قال الله عز وجل في سورة الاعراف ولو ان اهل القرى امنوا اتقوا لفتحنا عليهم بركات من السماء والارض. يعني ايه لو فتحنا عليهم بركات من السماء والارض يعني؟ ان هم هيرزقوا يعني
  -
    
      00:23:22
    
  



  ان الله سيرزقهم ما لم يرزق احدا من العالمين. يعني ده رزق بقى لم يرى مثله. ولو ان اهل القرى امنوا واتقوا لفتحنا عليهم لفتحنا دي معناها ان في ابواب رزق كتير قوي حواليك بس المشكلة انها مقفولة مش
  -
    
      00:23:42
    
  



  ما فيش رزق. المشكلة ان الابواب بتاعته مقفولة. طب وايه اللي يفتحها؟ ولو ان اهل القرى امنوا واتقوا لفتحنا عليهم بركات من السماء والارض. من فوقك ومن تحت رجليك الله سبحانه وتعالى قادر كده لما ربنا
  -
    
      00:24:02
    
  



  سبحانه وتعالى يكلمك عن قصص الانبياء. يا جبال قد اتينا داود منا فضلا. ربنا فضله على غيره. يا جبال اوبي معه هو الطير والم له الحديد. والمنا له الحديد. انعمل سابغات وقدر في السر واعملوا صالحا اني بما تعملون. بصير ولسليمان الريح
  -
    
      00:24:22
    
  



  شهر وروحوشة. هو ربنا ادى لهم كل ده ليه؟ سامع عبادتهم؟ بسبب انهم عابدون لله. فلا يوجد سبب لان يوسع الله عليك في رزقك وان يرفع الله مستوى دخلك مسل ادمان ذكر الله سبحانه وتعالى. والمداومة على ذكر الله. والمداومة على جمع القلب
  -
    
      00:24:42
    
  



  على ذكر الله والتبتل الى الله سبحانه وتعالى. ارفع دخلك ارفع ارفع كل حاجة في حياتك ارفع زكرك. ارفع ارفع اسمك في الوجود مش في الدنيا. فيه ناس مستعدية. ان هي يعني تعمل مصيبة عشان بس يطلع اسمها ولو في صفحة
  -
    
      00:25:02
    
  



  حوادث. المهم ان انا اسمي تال. المهم ان انا يعني جيت آآ ورا الكاميرا بتاعة الدنيا ولو آآ من ورا كده ابطال بتوع الحياة من ورا كده المهم ان انا اسمي موجود وخلاص. ارفع اسمك في الوجود. قال الله عز وجل ورفعنا لك ذكرك
  -
    
      00:25:22
    
  



  قضية ان الناس بقى بقت عندها محمد بن عبدالله حاجة عظيمة. في الوقت اللي ربنا قال للنبي عليه الصلاة والسلام ورفعنا لك ذكرك. كان اكتر فترة في الدنيا اسم النبي
  -
    
      00:25:42
    
  



  عليه الصلاة والسلام مشوه واسم النبي بيشتم عليه الصلاة والسلام في الشعر وفي الاعلام المكي وفي اعلام الجزيرة العربية اخرج في هزه الفترة كان اكتر فترة النبي عليه الصلاة والسلام بيتشتم فيها في الدنيا. عليه الصلاة والسلام. عشان كده ربنا كان بيطيب خاطره. الم نشرح لك صدرك وضعنا عنك وزرك؟ رفعنا
  -
    
      00:25:52
    
  



  فان مع العسر يسرا. العسر العسر زي الولادة المتعسرة كده. الواد ما فيش سكة ينزل. الدنيا مسدودة العسر ان كل اللي ابواب مقفولة في وشك. ان الدنيا متقفلة قدامك. فربنا بيقول للنبي ان مع العسر يسرا. كل الابواب متقفلة قدامك الوقتي
  -
    
      00:26:12
    
  



  ولكن ربنا لن يترك الامر على ما هو عليه اضرع الى الله والله لن يدركك. في اللحزة دي ربنا بيقول للنبي عليه الصلاة والسلام ورفعنا لك ذكرك رفعنا لك ذكرك في وسط اهل السماء. هو انت بتفكر في الارض بس ليه؟ انت بتفكر في واحد يقول لك انا عايز اوصل للعالمي. يعني مش جرايد بلدي تتكلم
  -
    
      00:26:32
    
  



  عمي انا عايز ابقى فنان القنوات العالمية تتكلم عني والبي بي سي تتكلم عني والسي ان ان تتكلم عني اخبار الدول في العالم كلها تتكلم عني انت عايز الدنيا كلها تتكلم. فطيب فيه واحد بقى بيفكر على قد البشر. واحد بيفكر في الكون
  -
    
      00:26:52
    
  



  قال رسول الله صلى الله عليه وسلم وصلاة على اثر صلاة لا لغو بينهما كتاب في في علميين وصلاة على اثر صلاة. صلاة مؤثرة. صليت العصر. صلاة كده اسرت في قلبك. وقمت قاعد
  -
    
      00:27:12
    
  



  لحد المغرب قعدت تزكر ربنا لا لغو ما فيش حاجة تبوز التأسير بتاع الصلاة. وقمت مصلي المغرب صلاة مؤثرة برضو. صلاة على اثر الصلاة. الصلاة المفروض بتبقى مؤثرة في قلبك وحياتك وفهمك وبصيرتك. لا لغو بينهما. كتاب في عليين. ترفع ذكرك في السماوات. بل ترفع
  -
    
      00:27:32
    
  



  ذكرك في الملأ الاعلى. بل يوضع هزا العمل باسمك في صحيفة شرف البشرية كلها. التي يشهدها المقربون. الله ويرفع ذكرك بسبب صلتك بالله. قال رسول الله صلى الله عليه وسلم النبي عليه الصلاة والسلام مرة اتأخر عن صلاة الفجر جدا على الصحابة
  -
    
      00:27:52
    
  



  لدرجة ان خلاص النهار هيطلع. الشمس هتطلع والنبي عليه الصلاة والسلام لسة ما خرجش من حجرته عليه الصلاة والسلام. بعد كده فجأة النبي خرج وامر فاقيمت ثوب بالصلاة الاقامة قامت ثم صلى
  -
    
      00:28:12
    
  



  وصلاة يعني ما اطولش في صلاة الفجر بالتطويل المعهود ثم النبي عليه الصلاة والسلام وهو واقف مدي للناس داره قال للناس كل على ما فيش حد يتحرك من مكانه. ما حدش يقوم من مكانه. ده قبل ما يدوم وشه يعني استعجالا ان ما فيش ولا واحد يوم. كل واحد مكانه. ثم التفت النبي
  -
    
      00:28:26
    
  



  النبي صلى الله عليه وسلم فقال رأيت ربي الليلة في احسن صورة. انا اللي اخرني عنكم ان انا الاخفاءة اللي اخفيتها نومة السحر الاعلى رأيت في هذه الرؤية. رأيت ربي الليلة في احسن صورة. فقال لي يا محمد اتدري فقلت لبيك وسعديك. فقال اتدري فيما
  -
    
      00:28:46
    
  



  تختصم الملأ الاعلى. يعني ايه يختصم الملأ الاعلى؟ يعني زي الصحابي كده الذي اثنى على الله الحمد لله حمدا كثيرا طيبا مباركا فيه. في الصلاة. النبي عليه الصلاة والسلام قال لقد رأيت بضعا او نيفا وثلاثين ملكا يبتدرونها. ايهم يكتبها؟ الملايكة بتتنافس
  -
    
      00:29:06
    
  



  مين اللي يكتبها ويصعد الى الله بها الاول؟ يعني كأن فيه ملايكة غير آآ ملك اليمين والشمال. غير الملايكة الموكلة اللي هي لديه معك اربعة وعشرين ساعة قايم نايم دول حتى لحزة الاحتضار
  -
    
      00:29:26
    
  



  حتى اللي انت هتقوله وانت بتموت في الاحتضار قاعدين يكتبوه. فيه ملايكة غير دول. فيه ملايكة تتنافس ان تصعد الى الله اصلح واطهر اعمال البشر. ايهم يبتدرونها؟ ايهم يكتبها. ففيه مفسرين قالوا فيما يختصم الملأ الاعلى اليه
  -
    
      00:29:39
    
  



  الملأ الاعلى بيبادر لكتابة اعظم اعمال البشر لرفعها الى الله. ده الملأ اعلى ده مش اي ملايكة. ده مش ملك اليمين والشمال دول مش من الملأ الاعلى. الملأ الاعلى ده حاجة اعلى واعظم. اتدري فيما يختصم الملأ الاعلى
  -
    
      00:29:59
    
  



  قلت لا ادري. فقال يا محمد اتدري فيما يختصم الملأ الاعلى؟ فقلت لا ادري. فقال يا محمد اتدري فيما يختصم الملأ الاعلى؟ فقلت لا ادري. فوضع يده على صدري سبحانه وتعالى كما يليق بجلال الله سبحانه وتعالى بلا تأويل ولا تشبيه ولا تعطيل ولا تمثيل فعلمت كل
  -
    
      00:30:19
    
  



  كل ما في السماوات والارض. اللحزة دي كل اللي في السما والارض وضع علمه في صدري. فقال يا محمد اتدري فيما يختصم الملائكة الاعلى فقلت بلى يا رب في الكفارات والدرجات. يبقى اكتر حاجات الملأ الاعلى بيبتدرها اللي هي
  -
    
      00:30:39
    
  



  من المكفرة للذنوب بصورة رهيبة او الاعمال اللي بترفع درجات البشر فوق درجات الملايكة. اللي بتخليك وانت في الدنيا درجتك عند الله اعلى من الملائكة. فالملائكة بتختصم في هزا اعمال عاملوها سبقونا الى الله بها. او نافسونا
  -
    
      00:30:59
    
  



  عند الله بها. او جاوزونا الى الله بها. ايه الاعمال دي ؟ ست اعمال. الكفارات تلاتة والدرجات تلاتة. نقل الاقدام الى الجماعات انك انت على طول صلاة جماعة اسباغ الوضوء في السبرات والدنيا متلجة بتتوضى وضوء صح بالفرائض والسنن. الفرائض والنوافل
  -
    
      00:31:19
    
  



  انتظار الصلاة بعد الصلاة. قلبك ملهوف. الاذان اللي جاي هيدن امتى ؟ حتى وانت برة الجامع. او وانت جوة الجامع. طب الدرجات افشال السلام. سلام عليكم. سلام عليكم. سلام عليكم. ماشي على اللي تعرفه واللي ما تعرفوش. افشاء السلام. واطعام الطعام. مش للفقير بس
  -
    
      00:31:39
    
  



  للفقير والغني ولقرايبك ولصحابك كله. اطعام الطعام. تيجي ساعة الفطار في المسجد كده وتقوم في ريش لك. بتاع كده مفرش كده وطبق كل طبق فيه حتة حلويات وكيس عصير وتمرتين ايه يا عم ده ده دول بتلاتة اربعة جنيه في عشرين يا عم انت يعني
  -
    
      00:31:59
    
  



  اذا ده في الاخر مبلغ بقى لو انت عملته حتى تلات اربع مرات اطعام الطعام. ده باب درجات. دي الدرجات. والصلاة بالليل والناس والصلاة بالليل والناس نيام. الدنيا كلها نايمة. وسامع صوت غطيط كل من
  -
    
      00:32:19
    
  



  المنزل وانت واقف تناجي وتتوسل وتتضرع. الله سبحانه وتعالى. نيام الاجساد او نيام القلوب. عن الله سبحانه وتعالى ارفع ذكرك. ارفع ذكرك. ارفع مقامك يوم القيامة. ارفع نفسك يوم القيامة. ارفعها ازاي؟ قال تعالى اذا وقعت الواقعة
  -
    
      00:32:39
    
  



  ليس لوقعتها كاذبة خافضة رافعة. الله اكبر. يعني ايه خافضة رافعة؟ يعني كتير بتخفض القلوب وترفعها وبتخفض الجبال وترفعها وبتخفض الابصار وترفعها. ولكن من اقوى المعاني في هزه الاية انها تخفض اقواما
  -
    
      00:32:59
    
  



  كانوا مرتفعين في الدنيا. ما اصل الرفعة مش بالشهادات يا جماعة. الرفعة مش بالشهادات. الرفعة مش بالفلوس رب عبد عند البشر عال مرتفع وعند الله لا قيمة له. لا يزن عند الله جناح بعوضة
  -
    
      00:33:19
    
  



  وممكن انسان فقير وغلبان وعند ربنا من اولياء الله. المقربين الذين يختصموا في درجاتهم الملأ الاعلى خافضة رافعة لاقوام كانوا مخفوضين في الدنيا ورفعوا بها. ما ترتفعش يوم القيامة ليه؟ يوم القيامة ما فيش غير ضلين
  -
    
      00:33:37
    
  



  يظل عرش الله يضل دخان جهنم. يوم القيامة ما فيش غير ارضين. يا ارض المحشر والشمس على بعد ميل تغلي منها ادمغة البشر يظل عرش الله في المقصورة الملكية. يوم القيامة يا ده ده ما ترتفعش ليوم القيامة. ما تبقاش ليه من ما انت
  -
    
      00:33:57
    
  



  تلقاهم الملائكة استقبال ملكي على باب القبر بتاعك. ليه ؟ تبقى من الطرف التاني. ليه ما تبقاش من من يجيز الصراط كالبرق تبقى من الذي يقوم مرة وتصفحه النار مرة والعياذ بالله. ارفع نفسك يوم القيامة. ارفع نفسك في الجنة. ارفع نفسك في الجنة. قال الله عز وجل واتلوا
  -
    
      00:34:18
    
  



  النبأ الذي اتيناه اياتنا فانسلخ منها فاتبعه الشيطان فكان من الغاوين. ولو شئنا لرفعناه بها هو ساب طريق الدين وطريق الدعوة ليه؟ ساب هم الدين ليه؟ ساب نصرة الدين بالعلم اللي ربنا اداه له في الدعوة الى الله ليه؟ عشان
  -
    
      00:34:38
    
  



  النبي عليه الصلاة والسلام ربنا بيقول له ووضعنا عنك وزرك الذي انقض ظهرك. كنت شايل هم قبل الرسالة يقطم الوسط ينقض فقرات الظهر من الحمل اللي انت كنت شايله على قلبك من الهم. من هم كيف يتغير البشر. فانزل الله له
  -
    
      00:35:02
    
  



  جبريل انزل الله له جبريل في اول ليلة قدر في تاريخ الامة الاسلامية كلها. يعني اول ليلة قدر كانت بسبب واحد شايل همه الدين اول ليلة قدر كانت الفرج من الله لقلب مليان هم الدين. هم الدين ده غالي عند ربنا اوي. انك انت تبقى
  -
    
      00:35:22
    
  



  الهم دين ربنا. هم هداية الناس الى الله. هم دعوة ربنا. حاجة غالية قوي عند ربنا سبحانه وتعالى. فربنا بيقول على هزا الرجل ولو شئنا لرفع بها ما رضاش يرتفع بالعلم. ما رضاش يرتفع بالقرآن. لم يتبع القرآن بالعمل والتطبيق والاخلاص والصدق. وانما اراد ان
  -
    
      00:35:43
    
  



  بعلم الدين مراتب الدنيا ورفعة الدنيا فربنا خسف به في الدنيا وفي الاخرة. والعياذ بالله عمر ابن الخطاب يعني آآ وهو خارج المدينة المنورة رايح مكة فواحد بيقول له من استقلبت؟ قال ابن ابي ابزة. واحد مولى عبد. فقال له ازاي ؟ عبد. تعمل اميرة. فقال
  -
    
      00:36:03
    
  



  قال انه حافظ لكتاب الله. وان الله يرفع بهذا الكتاب اقواما. ويضع به اخرين. القرآن يبقى سبب رفعتك يا يبقى سبب وضعك وزلتك. القرآن بالنسبة لك ايه ؟ على حسب علاقتك به. يا يرفعك يا ينزلك
  -
    
      00:36:23
    
  



  عند الله وفي الامام يرفع الله الذين امنوا منكم والذين اوتوا العلم درجات يرفعهم في ايه؟ يرفعهم في ايمان القلب يرفعهم في البصيرة يرفعهم في العزيمة والقوة والايد. يرفعهم في الدرجات في الجنة. يرفعهم في الذكر عند الملأ الاعلى واهل السماوات. يرفعهم في
  -
    
      00:36:42
    
  



  اوروبا يوم القيامة يرفعهم في الحب في قلوب الخلق يرفع اللافئين لم يذكر. مطلقة الذين امنوا منكم والذين اوتوا العلم درجات. يا بخته اللي سلك طريق العلم والايمان. يا بخته الزي سلك هزا الطريق ارفع نفسك. ارفع نفسك. غير مستوى معيشتك. كما
  -
    
      00:37:02
    
  



  يقول النبي صلى الله عليه وسلم بين السجدتين اللهم اغفر لي وارحمني واهدني وارزقني وعافني واجبرني وارفعني. هي دي الرفعة بقى هي دي الرفعة ان ربنا يرفعك في كل حاجة. لزا سمى الله نفسه او وصف الله نفسه رفيع الدرجات
  -
    
      00:37:22
    
  



  اللي هيغير لك درجتك في الرزق في الايمان في العبودية في العزيمة في العلم في الدعوة في الاخرة في الجنة هو رفيع الدرجات. اي كما قال المفسرين وذكر الشوكاني في فتح القدير رافع الدرجات
  -
    
      00:37:42
    
  



  فمن اراد الرفعة فعند الله الرفعة. اقول قولي هذا واستغفر الله لي ولكم الحمد لله وكفى وصلاة وسلاما على عباده الذين اصطفى. اللهم لك الحمد كله ولك الملك كله وبيدك الخير كله واليك يرجع الامر كله
  -
    
      00:38:02
    
  



  لبيك يا ربنا وسعديك والخير كل الخير في يديك. والشر ليس اليك. انا بك واليك. تباركت وتعاليت. نستغفرك نشكرك ونتوب اليك. اللهم صل على الحبيب محمد وعلى ازواجه امهات المؤمنين. وعلى ذريتي وال بيته انك حميد مجيد. اما بعد. رمضان والرفعة
  -
    
      00:38:17
    
  



  انت في اكتر فترة ربنا ممكن يرفعك بها ليجزيهم الله احسن ما عملوا. لو ربنا لو انت احسنت في رمضان وربنا اعتبر ان حياتك كلها كأنها رمضان تخيل رمضان والرفعة قد ايه العشرة الاواسط اللي الناس بتقع منهم في التراويح وبيفطروا يا ابني انت يعني هقول لك ايه
  -
    
      00:38:37
    
  



  يعني استغفر الله العزيم. انت عامل زي اللي في وسط صلاة الضهر تاعب بعد ركعتين راح شرب وجه. يا ابني انت انت بتبوز المنزومة التربوية بتاعة رمضان في حياتك. انت
  -
    
      00:38:57
    
  



  انت بتري الله من نفسك شرا وضعفا وخورا وكسلا. الله يحب العبد المستمر. يا اخي حتى لو على الخطوط الحمرا في العشر الاواصل التراويح اللي يا سلام لو فيه تهجد موجود حتى يا جماعة رمضان العبادات فيه جماعية. من اهم اسباب الفوز برمضان انك حط نفسك
  -
    
      00:39:07
    
  



  وسط المجتمع العابد يعني يعني على قد ما تقدر. تراويح تهجد الفرائض في الجماعة. السنن الرواتب في المسجد من العصر للمغرب وسط الناس اللي قاعدة تقرا قرآن من العصر للمغرب. ويبقى صلاة على اثر صلاة لا لغو بينهما. رمضان والرفعة. ومن اعظم اسباب الرفعة في رمضان
  -
    
      00:39:27
    
  



  الاعتكاف في العشر الاواخر. اعظم اسباب الرفعة الاعتكاف ده اعتكاف العشر الاواخر. هو تأشيرة الفردوس الاعلى. الناس دلوقتي كل الناس مش مصدقة في تأشيرة الكترونية للعمرة وللعمرة ما فيش فيها غرامات. وكل يوم بترخص وناس كتير
  -
    
      00:39:47
    
  



  تحجز ويقول لك اروح اعتكي في العشرة الاواخر في الحرم. فرحان ان آآ في تأشيرة للفردوس الاعلى. لان الاعتكاف يجعلك ليلا قارن في المسجد في العشر الاواخر. فلن تأتي عليك ليلة القدر الا وانت معتكف. فاقل عمل
  -
    
      00:40:07
    
  



  ليلة القدر انك معتكف. تخيل بقى يبقى تكتب لك اعتكاف الف شهر. لانك انت في فرق ابن واحد قام جاي ليلة القدر وقام آآ يعني فاطر بسرعة ونزل قعد في الجامع للفجر. ولكن ما هواش ناوي نية اعتكاف العشر
  -
    
      00:40:27
    
  



  ده صلى وده صلى. اللي صلى وهو معتكف واخد نية اعتكاف العشرة الاواخر. فرق رهيب. فرق رهيب فغير سواب الصلاة. غير سواب التراويح والتهجد. غير سواب فرائض العشاء والمغرب والفجر. ثواب الاعتكاف نفسه عند الله
  -
    
      00:40:47
    
  



  الله سبحانه وتعالى سواب الاعتكاف ان ان يعني في احاديس ولكن في سنده ضعف ان الاعتكاف يعكف الذنوب كلها ويشرك وله من الحسنات كعامل الحسنات كلها. كأنه واحد قعد يجري ما بين المستشفيات ودور الايتام. والاسر الفقيرة وقاعد يصل رحمه ويبر جواه ليه؟ لان الاعتكاف
  -
    
      00:41:07
    
  



  منعوا عن كل العبادات اللي برة. فربنا يجري له كل حسنات الدين. كأنه قاعد بيعمل كل حاجة. فانت هتجيبها منين دي؟ هتجيبها منين؟ فالاعتكاف ده وغير كده ليلة القدر مش هتيجي غير وانت في المسجد
  -
    
      00:41:27
    
  



  اضعف حاجة هتحصل لك ايه ؟ هتصلي المغرب جماعة والعشاء جماعة والفجر جماعة بازن الله سبحانه وتعالى. صلي التراويح مسلا وتلاقي نفسك مكسل ده ده اقل حاجة غير التاني اللي قال والله هو مش عارف التانية خمسة وعشرين ولا تلاتة وعشرين ولا واحد وعشرين ولا اربعة وعشرين وهو مش عارف انما ده انت اقل مستوى لك
  -
    
      00:41:43
    
  



  كل ليلة بالنسبة للي جاي من برة اعلى من اعلى مستوى. فتلاتة وتمانين سنة عبادة كل سنة يتحطوا في ميزانك لو اعتكفت عشر سنين تمنمية وتلاتين سنة عبادك لو ربنا مد في عمرك واعتكفت عشرين سنة
  -
    
      00:42:03
    
  



  الف وسبعميت سنة عبادة. تأشيرة للفردوس الاعلى. الاعتكاف سبب للوقوف في زل عرش الله. النبي عليه الصلاة والسلام يقول سبعة يظلهم الله بظله يوم لا ظل الا ظله. ايه هم رجل قلبه معلق بالمساجد. طب ما ده المعتكف. قاعد رامي الدنيا وقاعد قلبه ومتعلق في
  -
    
      00:42:19
    
  



  رجل ذكر الله خاليا ففاضت عيناه. هو ده المعتكف اصلا. قاعد في خلوة بيذكر الله. غالبا هيبكي من اي اية وهو قاعد في اي وقت في العشرة عشر تيام رجلان تحابا في الله اجتمعا عليه وتفرقا عليه. طب ما ده الاعتكاف. تتعرف على الصالحين وتتقابل معهم على الله. وتفترق
  -
    
      00:42:39
    
  



  في اخر الايام على الله. طب ما ده الاعتكاف شاب نشأ في عبادة الله. طب ما ده لو سنك كده يبقى ده برضه الاعتكاف. اربع اسباب من السبعة. اللي يوقفوك في ظل عرش الله موجودين
  -
    
      00:42:59
    
  



  في الاعتكاف. سبب للوغد. سبب لتثقيل الموازين. هو ليه ربنا قال الا الصوم فانه لي وان اجزي به؟ اشمعنى الصيام يعني؟ اللي بيضاعف اكتر من سبعميت ضعف. اشمعنى عشان التضحية ضحيت ببوق مية ولقمة اكل. تاخد ده! اومال اللي ضحى بقى ببيته وفرشته وراح قاعد في الجامع
  -
    
      00:43:13
    
  



  يبقى ثوابه عند الله ايه؟ الاعتكاف ده وقفة سنوية. وقفة خطيرة. عشر تيام واقف مع نفسك. عشر تيام قاعد تحاسب نفسك. رايحة منين وجاي فين تعمل ايه؟ عشر تيام بتعيد شحن رؤيتك في الحياة تاني. يا ويله اللي مش هيقف. يا ويله اللي هيسيب نفسه وماشي في الدنيا
  -
    
      00:43:33
    
  



  غير وقفات يحاسب نفسه بها وياخد قرارات للمرحلة اللي جاية ويحط خطة السنة الجاية فيها. يا ويله اللي مش هيقف وما يتذكر كل من ينيب اللي مش هيقف ده مش هيفتكر حاجة. رمضان والرفعة. رمضان اعظم فرصة انك ترتفع. لسة تلتين رمضان
  -
    
      00:43:53
    
  



  تلتين رمضان قدامك لحد الوقتي لسة معظم رمضان قدامك لحد الوقتي. لسة العشرة الاواسط بما فيهم ولسه العشرة الاواخر بما فيهم. لسة النبي، عليه الصلاة والسلام، حينما اخبر عن نزول الكتب السماوية قال لك ان فيه صحف ابراهيم في اول ليلة من رمضان. التوراة الست ان خلقنا من رمضان. الانجيل
  -
    
      00:44:13
    
  



  في العشرة الاواسط الزبور في العشرة الاواسط. القرآن في العشرة الاواخر. يعني زي ما العشرة الاوائل نزل فيها صحف ابراهيم والتوراة. العشرة اواخر نزل فيها القرآن. العشرة الاواسط نزل فيها الانجيل والزبور. يعني كله فتح
  -
    
      00:44:37
    
  



  مين قال لك ان العشرة الاوسط حاجة مش مهمة؟ مين اللي قال لك هنا فتح وهنا فتح وهنا؟ انت عارف الليلة اللي ربنا يعتق رقبتك من النار فيها ايه؟ انت عارف انت عارف العمل اللي هيدخلك
  -
    
      00:44:53
    
  



  الجنة انت عملته ولا لسة ؟ اخواني واحبابي في الله نريد ان يرفعنا الله. نريد ان يرفعنا رفيع الدرجات. نسأل الله سبحانه وتعالى ان يرفعنا اللهم ارفعنا في رمضان اللهم اغفر لنا وارحمنا واهدنا وارزقنا وعافنا واجبرنا وارفعنا. اللهم
  -
    
      00:45:03
    
  



  يا رفيع الدرجات. اللهم ارفعنا يا رفيع الدرجات. اللهم ارفعنا يا رفيع الدرجات يا ذا العرش. اللهم ارفعنا يا رفيع الدرجات يا ذا العرش. اللهم ارفع اللهم يا ربنا زدنا ولا تنقصنا. اللهم اكرمنا
  -
    
      00:45:23
    
  



  ان ولا تهنا. اللهم اعطنا ولا تحرمنا. اللهم اثرنا ولا تؤثر علينا. اللهم اهدنا ويسر الهدى الينا. اللهم لا تخرجنا في رمضان الا وقد غفرت ذنوبنا. واعتقت من النار رقابنا. اللهم اجعلنا من الفائزين بليلة القدر هذا العام. اللهم يسر
  -
    
      00:45:43
    
  



  اغفر لنا اعتكاف هذا العام يا رب. اللهم اشرح لنا صدورنا ويسر لنا امورنا. اللهم اهدنا وسددنا. اللهم وسع ارزاقنا وادي الديون عنا وادي الامانات عنا. اللهم اصلح حالنا واصلح بالنا. اللهم اصلح اسرنا. واصلح
  -
    
      00:46:03
    
  



  واصلح اولادنا. الله ربنا اتنا في الدنيا حسنة وفي الاخرة حسنة وقنا عذاب النار. سبحانك اللهم وبحمدك اشهد ان لا اله الا انت. استغفرك واتوب اليك
  -
    
      00:46:23
    
  



